					
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՆԱԽԱԳԾԻ 

1. Իրավական ակտի ընդունման անհրաժեշտություն
	Սույն նախագծի ընդունման նպատակն է ՀՀ 2022 թվականի պետական բյուջեի 1049 «Ճանապարհային ցանցի բարելավում» ծրագրի 11001 «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառման «Պարբերական պահպանում (միջին նորոգում)» ենթահոդվածի գծով 2022 թվականի ընթացքում իրականացված գնման գործընթացների շրջանակներում առաջացած տնտեսումներն ուղղել նույն ենթահոդվածի կատարմանը։ 

2. Կարգավորման հարաբերությունների ներկա վիճակը և առկա խնդիրները
Ղեկավարվելով ՀՀ կառավարության 23.12.2021 թ. N 2121-Ն որոշման 10-րդ կետի 4-րդ ենթակետի «բ» պարբերության պահանջներով՝ ՀՀ տարածքային կառավարման և ենթակառուցվածքների նախարարի 07.03.2022թ. թիվ 388-Ա հրամանով հաստատվել են ՀՀ 2022 թվականի պետական բյուջեով միջպետական և հանրապետական նշանակության ավտոճանապարհների պարբերական պահպանման (միջին նորոգման) աշխատանքների իրականացման համար նախատեսված ֆինանսական միջոցների օգտագործման ուղղություններն՝ ըստ օբյեկտների։ 
Նշված հրամանի համաձայն՝ 2022 թվականին նախատեսվում է իրականացնել  մոտ 200 կմ երկարությամբ միջպետական և հանրապետական նշանակության ավտոճանապարհների միջին նորոգման աշխատանքներ։ 
[bookmark: _GoBack]Արդեն իսկ կնքվել են 185.8 կմ հատվածի միջին նորոգման աշխատանքների իրականացման պայմանագրեր (այնինչ ՀՀ կառավարության 07.07.2022թ. N1023-Ն որոշմամբ ավելացվել է 66.7 կմ, որի արդյունքում ՀՀ 2022թ. պետական բյուջեի ճշգրտված պլանը կազմում է 146.7կմ):
Ֆինանսական միջոցների նախատեսմամբ կից բացվածքով ներկայացված գնման գործընթացների արդյունքում կնքվել են 48.6 կմ ճանապարհահատվածների միջին նորոգման աշխատանքների իրականացման պայմանագրեր, ինչի արդյունքում առաջացել է  1 325 408 500 ՀՀ դրամի չափով տնտեսում (բացվածքը կցվում է)։ Նշված  ենթածրագրի շրջանակներում ղեկավարվելով «Գնումների մասին» օրենքի 15-րդ հոդվածի 6-րդ մասով կնքվել են նաև հետևյալ ծածկագրերով պայմանագրերը՝ 19.07.2022թ. թիվ ՏԿԵՆ-ՀԲՄԱՇՁԲ-2022/7Շ, 16.08.2022թ. ՏԿԵՆ-ՀԲՄԱՇՁԲ-2022/10Շ, 29.08.2022թ. ՏԿԵՆ-ՀԲՄԱՇՁԲ-2022/12Շ, 26.08.2022թ. ՏԿԵՆ-ՀԲՄԱՇՁԲ-2022/15Շ և անհրաժեշտություն է առաջացել ֆինանսական միջոցներ նախատեսել վերոնշյալ պայմանագրերի համար։ 
	Հիմք ընդունելով վերոգրյալը՝ նախագծով առաջարկվում է ՀՀ 2022 թվականի պետական բյուջեում կատարել վերաբաշխում և «Պարբերական պահպանում (միջին նորոգում)» ենթահոդվածի գծով 1 325 408 500 ՀՀ դրամի չափով առաջացած տնտեսումներն ուղղել նույն ենթահոդվածի շրջանակներում իրականացվող այլ  ճանապարհահատվածների միջին նորոգման աշխատանքների պայմանագրերի ֆինանսավորմանը։
Միաժամանակ առաջարկում ենք ՀՀ 2022 թվականի պետական բյուջեի 1049 «Ճանապարհային ցանցի բարելավում» ծրագրի 11001 «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառման «Պարբերական պահպանում (միջին նորոգում)» ենթահոդվածի գծով Ոչ ֆինանսնական ցուցանիշներում Պարբերական պահպանման/ միջին նորոգման ենթակա ճանապարհների երկարությունն ավելացնել 39.1 կիլոմետրով:

3. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագիծը 2022 թվականի պետական բյուջեում լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չի առաջացնում:

4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Սույն նախագծի ընդունումը կնպաստի ՀՀ կառավարության 2021-2026թթ. ծրագրի 3-րդ բաժնի 3.2 կետով նախատեսված ճանապարհաշինության զարգացման ոլորտում ՀՀ կառավարության հետևյալ ռազմավարական խնդիրների իրագործմանը՝ այն է հանրապետական նշանակության ավտոմոբիլային ճանապարհային ցանցի նորոգում,  հիմնանորոգում և որակի շարունակական բարձրացում, ինչի շնորհիվ  տարեկան կունենանք շուրջ 500 կմ  վերանորոգված ճանապարհ։

5. Իրավական ակտի կիրարկման դեպքում ակնկալվող արդյունքը. 
Սույն որոշման ընդունման արդյունքում ՀՀ 2022 թվականի պետական բյուջեի 1049 «Ճանապարհային ցանցի բարելավում» ծրագրի 11001 «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառման «Պարբերական պահպանում (միջին նորոգում)» ենթահոդվածի գծով գոյացած տնտեսումների հաշվին կիրականացվեն այլ ճանապարհահատվածների միջին նորոգման աշխատանքներ՝ ապահովելով ավտոմոբիլային ճանապարհների երկարակեցությունը։
